ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.
493. fundur byggðarráðs Húnaþings vestra haldinn mánudaginn 4. júní 2007 kl. 10:00 á skrifstofu sveitarstjóra.
Dagskrá:
1. Viðræður við forstöðumann tæknideildar og verkstjóra áhaldahúss.

2. Tilboð í skólaakstur. Ágúst F. Jakobsson, skólastjóri.

3. Bréf Selaseturs Íslands.

4. Bréf smábátaeigenda á Hvammstanga.

5. Bréf Eftirlitsnefndar með fjármálum sveitarfélaga.

6. Ársreikningur og starfsskýrsla Heilbrigðiseftirlits Norðurlands vestra 2006.

7. Úthlutun byggðakvóta fiskveiðiárið 2006/2007.

8. Fundargerð stjórnar SSNV frá 17. apríl sl.
Afgreiðslur:
1. Forstöðumaður tæknideildar og verkstjóri áhaldahúss eru mættir til fundar með byggðarráði. Rætt um fyrirkomulag og viðbragð bakvakta í áhaldahúsi en fara þarf yfir þá verkferla með starfsmönnum. Rætt um  undirbúning útboðs á sorphirðu.
2. Ágúst F. Jakobsson, skólastjóri er mættur til fundarins. Gerði hann grein fyrir tilboðum sem borist hafa í skólaakstur fyrir Grunnskóla Húnaþings vestra fyrir skólaárin 2007/2008-2010/2011. Skólastjóri leggur til að tekið verði sameiginlegu tilboði skólabílstjóra sem merkt var nr. 6 við opnun tilboða, sem er í leiðir í dreifbýli með þó fyrirvara um fyrirkomulag aksturs á leið 6 svo og tilboði Húnavirkis ehf. í leið nr. 10 sem er í akstur á milli Hvammstanga og Laugarbakka. Leggur hann jafnframt til að tilboðum í leiðir 11 og 12 verði hafnað. Byggðarráð samþykkir tillögu skólastjóra.
3. Fram lagt bréf Selaseturs Íslands þar sem greint er frá opnun II. áfanga Selaseturs Íslands sem var þann 3. júní sl., en sveitarstjórnarmönnum og sveitarstjóra var boðið að vera viðstaddir athöfn sem hluthöfum og gestum var boðið til.
4. Bréf smábátaeigenda á Hvammstanga lagt fram. Vakin er athygli á takmörkuðu dýpi í smábátahöfn. Byggðarráð samþykkir að boða fulltrúa félagsins á fund byggðarráðs ásamt hafnarverði og forstöðumanni tæknideildar.
5. Fram lagt bréf Eftirlitsnefndar með fjármálum sveitarfélaga en það er mat nefndarinnar, eftir að hafa yfir fjárhagsáætlun sveitarfélagsins fyrir árið 2007, að nauðsynlegt sé að grípa til markvissra aðgerða svo bæta megi rekstrargrundvöll og fjárhagsstöðu sveitarfélagsins til framtíðar.
6. Fram lagður ársreikningur og starfsskýrsla Heilbrigðiseftirlits Norðurlands vestra fyrir árið 2006. Byggðarráð samþykkir ársreikninginn fyrir sitt leiti.
7. Byggðarráð Húnaþings vestra lýsir yfir vonbrigðum með úthlutun Sjávarútvegsráðuneytisins á byggðakvóta til Húnaþings vestra fyrir fiskveiðiárið 2006/2007, en sveitarfélaginu var einungis úthlutað 68 þorskígildistonnum. Byggðarráð álítur að ekki gæti jafnræðis í úthlutun byggðakvóta til byggðarlaga við Húnaflóa og óskar skýringa frá sjávarútvegsráðuneytinu hvers vegna úthlutun byggðakvóta til Húnaþings vestra sé ekki í samræmi við úthlutun til annnara sveitarfélaga við Húnaflóa. Í þessu samhengi skal sérstaklega nefna skerðingu á aflaheimildum og samdráttar í vinnslu í Húnaþingi vestra á liðnum árum vegna hruns rækjustofnsins í Húnaflóa.
Samþykkt að óska eftir því við Sjávarútvegsráðuneytið að byggðakvóta Húnaþings vestra fiskveiðiárið 2006-2007, alls 68 þorskígildislestum, verði úthlutað skv. eftirfarandi reglum:

1. Úthluta skal aflaheimildum byggðarlaga til fiskiskipa sem uppfylla eftirfarandi skilyrði:

a. hafa leyfi til veiða í atvinnuskyni, sbr. 4. gr. laga nr. 116/2006, um stjórn fiskveiða

b. Skip útgerðar verður að vera skráð í Húnaþingi vestra 1. maí 2007.

c. Skip útgerðar verður að vera í meirihlutaeigu einstaklinga sem lögheimili áttu í Húnaþingi vestra 1. maí 2007. Miðað skal við lögheimili einstaklinga samkvæmt þjóðskrá.
d. Útgerð lögaðila með lögheimili í Húnaþingi vestra 1. maí 2007 verður að vera í meirihlutaeigu einstaklinga sem lögheimili áttu í Húnaþingi vestra 1. maí 2007. Miðað skal við lögheimili einstaklinga samkvæmt þjóðskrá og heimilisfang lögaðila samkvæmt fyrirtækjaskrá ríkisskattstjóra.

e. 90% af aflaheimildum í byggðakvóta Húnaþings vestra verður skipt milli þeirra útgerða sem gera út frá Hvammstanga og fengið hafa úthlutun samkvæmt reglugerð 720/2005 vegna aflabrests á rækju í innanverðum Húnaflóa, og eiga skip sem uppfylla ofangreind ákvæði a, b, c og d þessarrar greinar. Skipting samkvæmt eftirfarandi: 75% jafnt milli ofangreindra útgerða og 25% milli ofangreindra útgerða þannig að til viðmiðunar verði löndunarhæsta ár útgerðar í Hvammstangahöfn í þorskígildum talið. Viðmiðunarárin eru 3 síðustu fiskveiðiár nú, 2003/2004, 2004/2005, 2005/2006.
f. 10% af aflaheimildum í byggðakvóta Húnaþings vestra skal skipt jafnt milli þeirra fiskiskipa sem Sjávarútvegsráðuneytið hefur úthlutað aflaheimildum fyrir fiskveiðiárið 2006-2007, og uppfylla ofangreind ákvæði a, b, c og d þessarar greinar.

Byggðarráð Húnaþings vestra fer þess jafnframt á leit við Sjávarútvegsráðuneytið að vikið verði frá ákvæðum 6. gr. reglugerðar nr. 439/2007 gagnvart þeim fiskiskipum sem fá úthlutað aflaheimildum af byggðakvóta Húnaþings vestra. Ástæða þess að byggðarráð fer þess á leit við Sjávarútvegsráðuneytið að fiskiskip sem fá úthlutað aflaheimild af byggðakvóta séu undanskilin ákvæðum 6. gr. reglugerðarinnar er að engin hefðbundin fiskvinnsla hefur verið starfrækt í byggðarlaginu sl. ár. Byggðakvóta sl. ára hefur verið úthlutað til fiskiskipa í sveitarfélaginu sem hafa landað afla sínum í Hvammstangahöfn og hefur aflanum verið ekið á fiskmarkaði á Suðvesturhorni landsins. Ekki getur talist raunhæft að fiskvinnslu verði komið á í sveitarfélaginu á þeim skamma tíma sem eftir lifir fiskveiðiársins þ.e. fyrir 1. september nk.
8. Fram lögð til kynningar fundargerð stjórnar SSNV frá 17. apríl sl. Guðný Helga Björnsdóttir skýrði einstaka liði fundargerðarinnar.
Samþykkt að taka á dagskrá:

9. Byggðarráð samþykkir að auglýsa leiguíbúð að Garðavegi 18 efri hæð lausa til umsóknar. Umsóknarfrestur er til og með 15. júní nk.

Fundargerð upplesin og samþykkt.



 

Fundi slitið kl. 12:45

Heimir Ágústsson(sign.),



Skúli Þórðarson(sign.),
Guðný Helga Björnsdóttir(sign.),


Elín R. Líndal(sign.).

Áheyrnarfulltrúi:

Oddur Sigurðarson(sign.).

